
HOFIZ TANISH BUXORIY VA UNING “SHARAFNOMAYI  SHOHIY” ASARI  

Zarnigor G’ulomovna AYMATOVA  

Buxoro davlat universitete Tarix va madaniy meros fakulteti   

“Jahon tarixi” kafedrasi o’qituvchisi  

O`rta Osiyo, Qozog`iston va ular bilan qo`shni bo`lgan xorijiy mamlakatlarning  

XVI asrdagi tarixi bo`yicha asosiy manbalardan biri “Sharafnomayi shohiy” dir. U 

ko`pincha “Abdullanoma” nomi bilan ham mashhur. Asar Shayboniy Abdullaxon II 

ningtopshirig`ibilan 1584-1590 yillaroralig`idayozilgan.   

Asar muallifi buxorolik mashhur shoir va muarrix Hofiz Tanishibn Mir Muhammad 

al- Buxoriydir. Uning hayoti va ilmiy-adabiy faoliyatiga oid ayrim qisqa ma`lumotlar 

“Sharafnomayi shohiy” muqaddimasida, shuningdek, ayrim bir tazkiralarda uchraydi. Ana 

shu ma`lumotlarga qaraganda, Hofiz Tanish Buxoriy va uning otasi Mir Muhammad 

shayboniylarga yaqin odamlar bo`lishgan. Masalan, mavlono Mir Muhammad, 

naqshbandiya tariqatining namoyondalaridan biri, yirikolim Mahdumi A`zam Kosoniy 

(xoja Ahmad ibn Jaloliddin Kosoniy; 14621542)ning hoyoti va faoliyatiga bag`ishlangan 

“Jome` ul- maqomat” da yozilishicha, shayboniy Ubaydulloxon (1534-1539) saroyida 

xizmatda bo`lgan; XVI asrning 50- yillari boshida Qashg`arga ketib qolgan va oradan ikki 

yil o`tib, o`sha yurtda qazoqilgan. Hofiz Tanish Buxoriy 1583- yili Abdullaxon II ning 

xizmatiga kirgan va umrining oxirigacha shu xonning huzurida voqeanavis bo1ib xizmat 

qilgan.   

Olimningtug`ilganyiliniayrimfaktlargatayanibaniqlasabo`ladi. “Sharafnomayi 

shohiy” da quyidagi fikrlarning guvohi bo`lish mumkin: “… Abulg`oziy Abdulla 

Bahodirxon, tangri taolo uning podshohligini, saltanatini abadiy qilib, farqadondan ham 

baland qilsin. Movorounnahr mamlakatini zo`r o`ziga bo`ysindirdi va sharq quyoshidek 

adolat va insonparvarlik soyasini o`sha mamlakatning ilmahllari boshiga tushirdi… 

Shuonda faqiru haqirning yoshi o`ttiz oltida edi”. Ma`lumki, Abdullaxon Buxoroni 1557- 

yilda egallagan. Lekin Movorounnahr faqat XVI asrning 80-yillari boshida batamom 

Abdullaxon qo`liga o`tdi. Bunga qaraganda, Hofiz Tanish Buxoriy Abdullaxonning 

xizmatiga u otasi o`rniga taxtga o`tqazilgan yili - 1583 yili xonning yaqin kishisi Qulbobo 

Ko`kaltoshning vositachiligi bilan kirgan. Agar u o`shapaytda 36 yoshda bo`lsa, unda 

Hofiz Tanish Buxoriy 1547- yili tug`ilgan bo`lib chiqadi.   

Hofiz Tanish Buxoriy og`ir birzamonda, ya`ni Movorounnahrda feudal tarqoqlik 

kuchaygan, Abdullaxon II ning mamlakatni birlashtirish va markaziy davlat apparatini 

mustahkamlash uchun tinimsiz urushlar olib brogan bir zamonda hayot kechirdi. Olim 

buni manubu iboralarda ifodalaydi: “Hartarafdan teskari shamol esardi. Har bur chakdan 

fitnagardi osmonga ko`tarilardi. Har kuni jigarni o`rtaydigan olov yoqilardi. Har zamon 

balo to`foni yuqori ko`tarilardi. Sog`u salomatlik anqodek mazfiylikpardasi ortiga 

yashiringan edi. Omonlik va to`g`rilik jahondan nafratlanib, intizom ham jamiyat 

yulduzlari to`dasidagina chegaralanib qolgandi” (“Sharafnomayi shohiy”, 1- jild, 38- bet).  

      Asarmazmuniga o`tishdan avval shuni ham aytish kerakki, Hofiz Tanish  

Buxoriy, zamon taqozosiga ko`ra, asarda ma`lum darajada hukmron sinfning maqsad  

va manfaatlarini ifoda qilishga harakat qilgan, xon va uning atrofidagi aslzodalarni, 

boylar va no`yonlarni ko`klarga ko`tarib maqtagan. Mehnatkash xalqning hol-ahvoli 

bo`lsa ko`p o`rinlarda soyada qolgan. Lekin asar faktik materialga boy, voqealar ozmi 

ko`pmi obqektiv yoritilgan, ayrim o`rinlarda xonlar, sultonlar va amirlarning ba`zi 

xislati va xarakteri ham ochibberilgan.   

“Sharafnomayi shohiy” yirik shoh asar bo`lib, uni Juvayniyning “Tarixi Jahon 

kushoy va Rashididdinning “Jome` ut- tavorix” asarlari qatoriga qo`ysa arziydi. 

Sharqshunos olimlar tomonidan mazkur asarga quyidagicha ta`rif berilgan:  

“Sharafnomayi shohiy” ustida qancha ko`p ishlasang, unda o`rganish lozim bo`lgan 

shuncha ko`p faktlar ochiladi. Shuning uchun ham bu asar ko`p vaqtlardan buyon 

sharqshun osolimlarning diqqat- e`tiborini o`ziga tortib kelmoqda”.   

“Sharafnomayi shohiy” saj (qofiyalashgan nasr) bilan yozilgan, tili va uslubi 

birmuncha og`ir. Olim turli o`xshatish va istioralardan foydalangan: “… sodiqlik ipini 

tugib, uni o`ziga bog`ladi” (uylandi demoqchi). “… bog`urog` sahni yeti xil ranglik 

libos kiyib, tog`u sahroning sirtichiniy naqshlik xonaning keltiradigan bo`lganda…” 

(ertabahorda). “… uning buyuklik va ulug`lik oftobi maxfiy pardasiga yashirindi; umid 

va orzulari falokat oftobining shahodat mag`ribiga botdi” (o`ldidemoqchi).   

Bundan tashqari, asarda oyat, hadis, turli arab iboralari (maqollar) ham ko`p. 

Hofiz Tanish hamma joyda voqealarni nasr va nazm bilan bergan. She`rlar(to`rtliklar, 

masnaviylar, qit`alar, marsiyalar ) ning ko`pchiligi muallifning qalamiga mansub 

bo`lib, zo`r mahorat va san`at bilan yozilgan. Bulardan ayrimlari boshqa shoirlar, 

xususan Mushfiqiyga tegishlidir. Muallif asarni yozishda xon saroyida yuritilgan 

maxsus kundaliklar, ishonchli va voqealarning shohidi bo`lgan kishilar og`zidan yozib 

olingan ma`lumotlardan foydalangan. Asar muqaddima va ikki qismdan iborat. 

Muqaddimada Abdullaxonning naslunasabi, uning o`sha zamonning yirik 

ruhoniylaridan xoja Muhammad Islomga muridligi, Chingizxon, Jo`jixon, Muhammad 

Shayboniyxon haqida, shuningdek, Movorounnahrning XV asroxiriva XVI asr 

boshlaridagi ijtimoiy-siyosiy ahvoli haqida qisqa ma`lumotlar keltiriladi. Birinchi 

maqola 1557-1583 yillar; ikkinchi maqola 1583-1588 yillar oralig`ida bo`lib o`tgan 

voqealar tafsilotiga bag`ishlanadi. “Sharafnomayi shohiy”ning qo`lyozma nusxalari 

ko`p. Uning yaxshi nusxalari Toshkent, Sankt-Peterburg, Boku, Qozonva Dushanbe 

kutubxonalarida, shuningdek, Angliya, Hindiston kutubxonalarida saqlanadi.  

Yurtimiz tarixiga doir bukabi asarlar ko`hna tarix charxpalagida toblangan 

xalqimizning tom ma`nodagi bebaho ma`naviy merosidir. Ularni o`rganish va bugungi 

kun talabiga monand hayotga tadbiq etish, har birimizning oldimizda turgan asosiy 

vazifalarimizdan biridir.  

